
Гидрометеорология хизмати марказининг 
2021 йилда тасдиқланган дастурлар, фармон ва қарорларда кўрсатилган асосий мақсадли кўрсаткичларга эришиш 
ҳолати тўғрисида

А Х Б О Р О Т И
Гидрометеорология фаолиятини тартибга солишнинг ҳуқуқий асосларини тизимлаштириш, гидрометеорология хизматини ривожлантиришнинг узоқ муддатли концепциясини тасдиқлаш, ушбу соҳадаги илмий-тадқиқот фаолиятини замонавий талабларга мослаштириш, гидрометеорологик кузатув тармоғини ривожлантириш, шунингдек, бошқарув ва прогнозлар тайёрлаш жараёнларини марказлаштириш, соҳа ходимларни етарли даражада моддий рағбатлантириш юклатилган вазифаларнинг самарали бажарилишини таъминлаш мақсадида Ўзбекистон Республикаси Президентининг “Ўзбекистон Республикаси гидрометеорология хизмати фаолиятини янада такомиллаштириш чора-тадбирлари тўғрисида” 2020 йил 
17 ноябрда ПҚ–4896-сон қарори қабул қилинди.

Мазкур қарор билан гидрометеорология хизматини ривожлантириш концепцияси, уни амалга ошириш бўйича “йўл харитаси”, кузатув тармоғини кенгайтириш ва автоматлаштириш, 2021-2023 йиллар давомида ўтказиладиган илмий-тадқиқот ишлари, ҳудудий гидрометеорология бошқармаларини ривожлантиришга қаратилган. 

2021 йилда гидрометеорология соҳасини ҳуқуқий тартибга солиш бўйича Вазирлар Маҳкамасининг 4 та қарорлари (200-сон, 289-сон, 
356-сон, 501-сон) ва 1 та (558-сон) фармойиши қабул қилинди.

Шунингдек, “Гидрометеорология фаолияти тўғрисида”ги Қонун Ўзбекистон Республикаси Президенти томонидан 2022 йил 12 январда имзоланиб (ЎРҚ–745-сон), расмий эълон қилинган кундан эътиборан кучга кириши белгиланди.

Қонунга мувофиқ Ўзгидромет янги мақомга эга бўлиб, 
ўз фаолиятини кенгайтирди. Ҳозирги вақтда Ўзгидромет метеорология, агрометеорология, гидрология ҳамда атроф-табиий муҳит ифлосланиши мониторинги йўналишларида хизматлар кўрсатиши яхшиланиб, сифати ошди.

Метеорология станциялар сони 70 тадан 75 тага (107 %), қор кўчки станциялари 3 тадан 5 тага (160 %) ортди, автоматлаштирилган метеорологик станциялар улуши 14 фоиздан 70 фоизга етказилди. Натижада турли барвақтликдаги об-ҳаво прогнозлари ишончлилиги, суткалик 92 фоизга, 2-3 суткалик 90 фоизга, 4-5 суткалик 88 фоизга, шторм огоҳлантиришлар оқланиш даражаси 90 фоизга етказилди.

Халқаро ташкилотлар билан хамкорлик географиясини кенгайтириш борасида Жаҳон банки билан амалга оширилаётган лойиҳалар доирасида 50 та автоматик метеостанциялар (қарорда белгиланган кўрсаткичлар 100 % бажарилди, натижада мавжуд 14 та автоматик метеостанциялар сони 5 бараварга кўпайди), 1 та мобил экологик лаборатория ва 1 дона суперкомпютер ускунаси, шунингдек, “Замин” фонди ҳисобидан 2 та автоматлашган атмосфера ҳавоси ифлосланиши мониторинги станциялари ўрнатилди.

Жиззах ва Қашқадарё вилоятлари қишлоқ хўжалиги ҳудудларида жойлашган 12 та агрометеорология ва метеорология станциялари автоматик метеостанциялар билан жиҳозланиб, соҳада зарур бўлган ўсимлик намлиги ва зичлиги, ёмғирлар миқдори ҳамда чуқурликдаги тупроқ ҳарорати ва намлигини дала шароитида аниқлаш чоралари ўз вақтида кўрсатилиши таъминланди. 
Корея метеорология администрацияси ва Жаҳон метеорология ташкилоти билан хамкорликда гидрометеорологик фондда сақланаётган қоғоз шаклдаги маълумотларни рақамлаштириш орқали маълумотлар электрон базасини яратиш бўйича лойиха амалга оширилиши йўлга қўйилди.

Соҳада IT-технологиялар, телекоммуникациялар ва инновацион фаолиятни такомиллаштириш натижасида автоматик метеостанциялардан маълумотлар марказга 10 дақиқада GSM/спутник орқали узатиб борилиши таъминланди (аввал ҳар 3 соатда рация орқали узатилган).
Аҳоли яшаш пунктларда ҳаво сифатини мониторинг қилиш ҳамда гидрометеорологик маълумотларни визуаллаштириш бўйича янги “monitoring.meteo.uz” ва “data.meteo.uz” геопарталлари ишга туширилди. 

MODIS ускунаси модернизация қилинди натижада кунига 4 марта республиканинг тоғ ва тоғолди ҳудудларида қор қоплами баландлигини ўлчаш орқали сув миқдори ҳисобини юритиш ва қишлоқ хўжалиги экинларининг вегетация индекси зичлигини аниқлашга эришилди.

Хавфли гидрометеорологик ҳодисаларни прогноз қилиш, кузатиш, улар содир бўлиши хавфи юқори бўлган ҳудудларни аниқлаш бўйича хавфи юқори бўлган ҳудудлар Геопортали синов тариқасида ишга туширилди.

Бухоро вилояти ҳудудида 1 та метеорологик радиолакатор тармоғини ишга тушириш ҳамда Наманган вилояти учун 1 та метеорологик радиолакатор мажмуаси харид қилиш бўйича амалий тадбилар бажарилди.

Яшил иқлим жамғармаси ҳисобидан умумий қиймати 
10 млн доллари бўлган грант лойиҳаси имзоланди.

гидрометеорологик, агрометеорологик ҳамда атроф муҳит ифлосланиши кузатиш станция ва постлари бўйича жорий йилда 
30 та объектларда қурилиш (2021 йил ижтимоий ва ишлаб чиқариш инфратузилмасини ривожлантириш дастури асосида) ишлари олиб борилиб, 27 тасида ишлар якунланиб, 3 таси 2022 йилга ўтувчи объектлар этиб режалаштирилган.

Иқтисодиёт тармоқларига глобал иқлим ўзгаришининг салбий таъсирини камайтириш ва унинг оқибатларини юмшатишга йўналтирилган Гидрометеорология илмий-тадқиқот институти томонидан умумий қиймати 19,5 млрд сўм бўлган жами 15 та лойиҳалар ишлаб чиқилиб, молиялаштириш учун Иннавацион ривожланиш вазирлигига жорий йилда тақдим этилди.

Тақдим этилган лойиҳалардан умумий суммаси 2,4 млрд сўм бўлган 3 та лойиҳа молиялаштирилди, 6 таси танловга жойлаштирилган.

Соҳа бўйича кўрсатилаётган ихтисослаштирилган хизматлар ҳажми 5,2 млрд. сўмга (2 бараварга) етказилди.

Гидрометеорология соҳасида кадрларни тайёрлаш ва қайта тайёрлаш бўйича Ўзбекистон Миллий университети ва Россия Давлат Гидрометеорология университети билан ҳамкорликда қўшма таълим дастур асосида 2021-2022 ўқув йили учун жами 113 та, Ўзбекистон Миллий университети Гидрометеорология йўналишининг маҳсус сиртқи йўналишига жами 75 та ходим хужжат топширган ҳамда Тошкент гидрометеорология техникумига 2021-2022 ўқув йили (кундузги, сиртқи ва кечки йўналишларга) учун жами – 452 та ариза келиб тушган.

Жахон метеорология ташкилоти дастурлари асосида соҳа ходимларининг 36 нафари йўналишлар бўйича малака (онлайн) ошириб сертификатлар олишди.

